
	చ॥	
గళమదమత్సరేంద్రియవికార మమత్వసమస్తసంగతా

గతవసులోభమోహభయకల్మషదుర్వ్యసనాదురీషణా

త్రితయమనోజమార్గణుఁ బ్రదీపితు నిర్మలినాంతరంగు నా

నతమునినాథ మస్తు జనస్తుతు జంగమమల్లికార్జునున్.

	క॥	
అక్షయనిఖిలకళాగమ । దక్షమహోదారు ధీరుఁ దత్వజ్ఞు లలా

టాక్షజనితోగ్రశిఖిముఖ । భక్షితపంచేషుదేహుఁ బరమోత్సాహున్.

	మా॥	
విగతసకలరాగద్వేషు నిర్ముక్తదోషున్

ద్రిగుణపదచరిత్రాతీతుఁ బ్రజ్ఞాసమేతున్

సగుణు నచలమోక్షాసక్తు సంసారముక్తున్

బొగడఁదగు దురాషాడ్ఫోగి నిర్వాణయోగిన్.

	గద్య॥	
ఇది శ్రీమజ్జంగమమల్లికార్జునదేవదివ్యశ్రీపాదపంకజభ్రమరాయమాణకవిరాజ

శిఖామణి నన్నెచోడదేవప్రణీతంబైన కుమారసంభవం బనుకథయందుఁ బ్రథమా

శ్వాసము.

		 ఈ పేజీలో చివరి మార్పు 6 డిసెంబరు 2020న 04:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

